
GUÍA DO ALUMNADO PARA A REALIZACIÓN DO CURSO CAPACITACIÓN PARA O

PERSOAL QUE TRABALLE CON GANDO PORCINO (RD 306/2020) 
 MODALIDADE SEMIPRESENCIAL

1. INTRODUCIÓN:

Co motivo de adecuar un sector relevante na gandaría e en constante evolución como é
a produción de gando porcino, co marco lexislativo en materia de sanidade animal e
ambiental,  publicouse   o  Real  Decreto  306/2020,  de  11  de  febreiro,  polo  que se
establecen  normas  básicas  de  ordenación  das  granxas  porcinas  intensivas,  e
modifícase a normativa básica de ordenación das explotacións de gando porcino
extensivo.

Ten por obxecto establecer as normas básicas para a ordenación zootécnica e sanitaria
das  explotacións  porcinas  intensivas,  en  canto  á  capacidade  máxima  produtiva,  as
condicións  mínimas  de  infraestrutura,  equipamento  e  manexo,  localización,
bioseguridade, condicións hixiénico-sanitarias e requisitos ambientais, que permitan un
eficaz  e  correcto  desenvolvemento  da  actividade  gandeira  no  sector  porcino.   No
ámbito ambiental, a produción porcina pode ter un significativo impacto, especialmente
en  relación  coa  produción  de  nitratos  e  as  emisións  de  amoníaco  á  atmosfera,   a
adecuada xestión do esterco é  crucial,  sendo os titulares  das granxas os  primeiros
responsables da súa correcta xestión.
De  maneira  subsidiaria,  esta  norma incorpora  obrigacións  e  requisitos  documentais
para garantir o cumprimento da normativa vixente en materia de sanidade, benestar
animal, hixiene e bioseguridade, establecendo ademais una asignación de competencias
adecuada ao nivel de responsabilidade do persoal das granxas (especialmente necesario
nun sector  heteroxéneo e  con diferentes modelos produtivos)  e  obriga a  contar  co
Sistema  Integral  de  Xestión  das  Explotacións  de  Gando  Porcino,  que  debe
actualizarse cada 5 anos.
De acordo co establecido no RD 306/2020, no seu artigo 4,  considérase un aspecto
importante  garantir  que  todas  as  persoas  en  contacto  cos  animais  posúan  una
formación adecuada e suficiente.
O titular da explotación asegurarase de que todas as persoas que traballan con gando 
porcino na explotación teñan unha formación adecuada e suficiente, de acordo os 
seguintes principios:   

a)  Todas  as  persoas  que  traballan  con  gando  porcino  deberán  ter  un  mínimo  de
formación de 20 horas, sobre as materias e contido mínimo que figura no anexo III,
nun prazo máximo de 6 meses contados desde a data de inicio do seu traballo na
explotación,  sen  prexuízo  do  que  establece  a  normativa  específica  en  materia  de
benestar animal e tratamentos biocidas.

b)  De  maneira  adicional,  o  titular  da  explotación  asegurarase  de  que  todos  os
traballadores en contacto con gando porcino realizan, de maneira periódica e en todo
caso polo menos una vez cada cinco anos, cursos de adecuación dos coñecementos aos
avances técnicos da actividade,  baseados nas materias incluídas no anexo III,  cunha
duración mínima de 10 horas.

Esta  formación  vai  encamiñada  a   garantir  que  o  persoal  que  traballe  ou  queira
traballar en instalacións de porcino, encargado do cuidado e manipulación dos animais
adquira os coñecementos e a competencia profesional necesarios para desenvolver o
seu traballo de acordo coas esixencias da nova normativa.

2.- NIVEIS DE CAPACITACIÓN:

Certificación do curso FORMACIÓN PARA O PERSOAL DE GRANXAS DE GANDO PORCINO
(RD 306/2020)  para cumprir co requirimento do Real Decreto 306/2020 

3.- TEMARIO DO CURSO:

1. Características da produción porcina:
a) Morfología e fisiología da especie porcina.
b) Alimentación e sistemas de aloxamento.
2. Sanidade animal, hixiene e bioseguridad:
a) Bioseguridad en explotacións de gando porcino e boas prácticas de hixiene.
b) Actuacións na prevención de enfermidades animais e zoonosis.
c) Inspección e observación de animais enfermos.
d) Recoñecemento dos síntomas/síndromes asociadas ás enfermidades de declaración 
obrigatoria. Vixilancia pasiva e obrigacións de comunicación ás autoridades 
competentes.
e) Medidas de loita contra enfermidades animais.
f) Interacción entre saúde animal e humana.
g) Formación inicial en benestar animal.
h) Resistencia aos tratamentos, incluída a resistencia antimicrobiana e as súas 
consecuencias.
i) Introdución sobre a normativa reguladora da capacitación paira realizar tratamentos 
con biocidas.
3. Manexo:
a) Manexo no período post-cubrición.
b) Manexo no pre-parto, parto e puerperio.
c) Manexo do destete.
d) Manexo da fase de cebo.
4. Xestión ambiental e de loita contra o cambio climático das explotacións.
a) Almacenamento do esterco.
b) Xestión do esterco.
c) Control de emisións, ruídos e cheiros.
d) Consumo de auga e enerxía.
5. Rexistro de información e documentación.

6. Normativa vixente no ámbito europeo, nacional, autonómico e local relacionada.

4.- REQUISITOS PARA OBTER A CUALIFICACIÓN DE APTO NO CURSO:

O curso  ten  unha  duración  dunhos  12  días,  desde  a  apertura  na  plataforma ata  a
realización do EXAME, onde o alumno terá que:

1) Acadar un tempo de conexión mínimo de 14 horas. Este tempo poderá verificalo a
través  da  ferramenta  de  dedicación  que  atopará  na  plataforma,  situada  na  parte
superior dereita.

2) Visualizar todo o contido   que forma parte do
curso, de maneira regular ao longo do tempo no cal
o curso estará aberto.

Podemos ver o completado do módulo nos recadros situados na parte dereita.

3) Acudir  á clase presencial  obrigatoria  que terán lugar no CFEA de Monforte de
Lemos.

https://goo.gl/maps/Kx9CMZfxX4UnmxCR6

4) Superar o Exame presencial coa calificación de APTO.

O  Exame consiste en contestar a unha batería de  30 preguntas sobre os contidos
recibidos durante o curso. As preguntas serán tipo test con 4 respostas posibles por
cada cuestión, das que soamente unha é a valida.  Cada acerto será valorado en UN
PUNTO, non descontado as respostas negativas . Para superar a proba será necesario
acadar unha puntuación final de 15 PUNTOS.
Por  debaixo  desta  puntuación  o  alumno será  considerado  como  NON  APTO.  Neste
último caso, o alumno poderá optar a unha segunda e/ou terceira oportunidade de
exame,  sen   necesidade  de  volver  a  inscribirse  no  curso,  deben  transcorrer  cando
menos unha semana entre avaliacións.

As  cualificación  de  APTO ou  NON  APTO comunicaranse  a  través  do  servizo  de
mensaxería  da plataforma de teleformación e,  por norma xeral,  nun prazo das 24h
posteriores á finalización do exame.

5.- ACCESO Á PLATAFORMA:

Poderase acceder con calquera navegador web compatible (Internet Explorer, Google
Chrome, Mozilla Firefox...) a través do seguinte enlace:

https://formacion-mediorural.xunta.gal/

Unha vez matriculado o alumno poderá acceder ao curso, para o que deberá introducir o
seu nome de usuario e contrasinal na plataforma:

NOME DE USUARIO: o seu DNI coa letra en maiúsculas. (Exemplo: 00000000F)

CONTRASINAL: A primeira vez que acceda será: Abcd.1234 (ter en conta as maiúsculas e
signos de puntuación)

O ACCESO Á PLATAFORMA SÓ ESTARÁ DISPOÑIBLE A PARTIR DA DATA INDICADA
POLO TITOR

Unha vez prema no botón “Acceder”  deberá  cambiar a súa contrasinal. Recoméndase
realizar o cambio antes de continuar.

O novo contrasinal deberá conter cando menos 8 caracteres,  entre os cales: cando
menos  1 díxito,  1 minúscula, 1 maiúscula e  1 carácter non alfanumérico (un punto,
unha coma, etc.)

Unha vez finalizado o proceso xa poderá acceder coa nova contrasinal ao curso no que
está matriculado.

No caso de esquecer o contrasinal poderá recuperala facendo clic en  Esqueceu o seu
nome de persoa usuaria ou o contrasinal? que se atopa na páxina principal.

Deberá introducir o seu nome de usuario e premer en buscar.

Enviaráselle  ao  correo  electrónico  facilitado  as  instrucións  para  a  recuperación  do
contrasinal

6.- FUNCIONAMENTO DA PLATAFORMA:

Inicio:

Unha vez dentro amosarase a xanela principal desde onde terá acceso, a través das
diferentes pestanas situadas na parte superior, a:

- Os meus cursos: cursos que o alumno ten activos en cada momento. O curso estará
visible  a  partir  da  data  indicada  na  planificación  e  desde  este  momento  o  alumno
poderá  iniciar a visualización dos temas.

- Panel de control: Pódese personalizar a orde de visualización dos cursos activos.

-

Agochar bloques: podemos ocultar os bloques de navegación da dereita da pantalla.

-  Pantalla  completa:  permítenos  cambiar  entre  “pantalla  completa”  ou  ”vista
estándar”

- Mensaxes: na parte superior dereita,  onde recibirá as notificacións pertinentes por
parte  dos  titores (inicio  do curso,  cualificacións  e  respostas  as  dúbidas  que poidan
xurdir sobre o temario).

-  Zona  persoal:  onde  se  despregará  un  menú  interactivo  de  configuración  de
preferencias.

Xa dentro do curso que ten aberto aparecerá a seguinte información:

Na parte central atópase a documentación correspondente ao curso, onde aparecen
todos os temas que debe visualizar o alumno:

Na  marxe  superior  dereita  atopamos  información  para  a  navegación  a  través  da
plataforma, información administrativa e o Bloque “Dedicación ao Curso”.

Bloque “dedicación ao curso”:

A plataforma de teleformación dispón dun bloque funcional para o cálculo dos tempos
de dedicación dos alumnos en cada módulo formativo.

O cálculo fundaméntase en dous criterios:

1. Tempo de conexión: ou tempo de sesión é a fracción de tempo que pasa entre que o
alumno se  conecta  (login)  para  acceder  ao  curso  e  o  intre  no  que  sae  (logout)  da
plataforma.

2.  Intervalo  entre  clics:  O  tempo  máximo  que  pode  discorrer  entre  dous  clics
consecutivos, que fai o alumno logueado dentro dun curso, para que compute o tempo
de conexión como tempo de actividade. Esta medida serve para descartar tempo ocioso
coa plataforma aberta, pero sen actividade por parte do alumno.

Clics válidos:

Non todos  os clics  que  se  fan  dentro  da  plataforma  se  rexistran  como  eventos
vinculados ao curso. Certas accións non son recollidas como eventos ou “clics validos”
para o computo de tempo en cada curso.

Así, entre as accións máis comúns que non se rexistran como evento para o cómputo
de tempo dentro dun curso están:

• Loguearse e desloguearse   continuamente na a plataforma. Estas accións non 
computan agás se abra e peche a páxina principal de cada curso.

• Cambiar perfil de usuario, mandar mensaxes,   etc. Estás accións non computarán 
xa que non poden ser asignadas a un curso.

• Pasar páxinas dentro un tema  . Abrir un tema, e xa dentro del,  pasar páxinas non
se rexistra como acción na plataforma.

Si se rexistran como evento para o cómputo de tempo as seguintes accións:

a)Cada vez que vostede abre o curso  . Facer clic e entrar na páxina principal do curso
ou módulo.

b)Cada vez que vostede abre un tema  .  Unha vez dentro do curso, abrir un tema
calquera para velo. 

c) Ao Regresar a páxina do curso.  

d)Cada un dos intentos nas avaliacións  

Consello:

Recoméndase de vez en cando premer a tecla F5 para que se actualice en tempo real o
cronómetro de “Dedicación ao curso”.

Actividades:

En cada unidade hai unha serie de actividades que o alumno debe responder e poñer a
proba  os  coñecementos  adquiridos,  pódense  facer  varios  intentos  ata  responder
correctamente e servirá para a preparación do exame final.  

Autoavaliación:

Estará dispoñible o día indicado na planificación (ata esa data estará oculto) e constará
de 10 preguntas aleatorias tipo test. Para superalo, deberás responder correctamente
a 7 preguntas, para o que disporás de intentos ilimitados.  En cada intento poderán saír
preguntas novas, todas elas extraídas dun banco de preguntas. A súa realización non é
obligatoria, pero sí recomendable, de cara á preparación do exame presencial.

Estado “oculto”:

Estado “visible”:

7. CONTACTO COS TITORES:

O alumno poderá poñerse en contacto cos titores preferentemente a través do servizo de
mensaxería  da  propia  plataforma,  ou  ben  por  correo  electrónico  ou  por  teléfono.  Darase
contestación ás preguntas expostas nun prazo máximo de 24h, a través do mesmo medio.

Os titores están identificados na plataforma coa seguinte imaxe:

8. EXPEDICIÓN DE CERTIFICADO DE COMPETENCIA:

Na xornada presencial deberá aportar o xustificante de pagamento de taxas necesarios para
a expedición do Certificado de Formación de persoal que traballe con gando Porcino.

